
 
 

 

Aasiaat 13.02.20. 

 

Inatsisartut suleriaasianni § 37, imm. 1 naapertorlugu matumuuna Naalakkersuisunut imaattumik 

apeqquteqaateqarpunga. 

 

Apeqqutit: 

 

 

1. Ulluunerani neqeroorutini sulisut pillugit Naalakkersuisut periusissiaat iliuusissanillui 

pilersaarutaannii  2018-meersumi tallimanik ukkatarisassaqarpoq. 

  

a. Taakkunannga tallimaasuni ukkatariassassani qassit aallartinneqareerpat? 

b.  Taakkunannga sulineq sumut killippa? 

 

2.  Periusissiami Naalakkersuisut inassutigaat Perorsaanermik Ilinniarfimmik (PI/SPS), 

najugaq qimannagu perorsaasunngorniartarnermik aamma pikkorissaasarnernik, 

ilinniartitseqqittarnernik ingerlaqqiffiusumillu ilinniartitsisarnernik neqeroorutaasar-

tunik taakkualu ataqatigiissarnerannik naliliisoqassasoq. Naliliineq 2019-imi pissasoq, 

piviusunngortitsinerlu 2020-mi. Ilinniartitaanermut, Kultureqarnermut Ilageeqarner-

mullu Naalakkersuisoqarfik aallarnisaataasumik ataatsimiinnissamut aggersaassasoq.  

 

a. Tamanna pisimava? Tamanna pissanngippat taava qaqagu pissava?  

 

3. Naalakkersuisut Nunatsinni Perorsaasut Kattuffiat perorsaasussaaleqineq pillugu 

qanoq suleqatigaat? 

 

4. Naalakkersuisut nunatsinni inulerisut pisariaqartinneqartunut naapertuuttunngornis-

saat siunertaralugu oqartusaaasoqarfiit naaalakkersuisoqarfiillu akimorlugit su-

leqatigiinnissamik aallartitsisimappat? 

 

 

5. Naalakkersuisut nunatsini inulerisut perorsaanerneq tunngavigalugu ilinniagallit 

ukiut kingulliit tallimat 2014-miit 2019 ilanngullugu amerliartorsimanersut paasissu-

tissiivigisinnaavaat? 

 

6. Naalakkersuisut nunatsini peqqissaaneq tunngavigalugu ilinniagallit ukiut kingulliit 

tallimat 2014-miit 2019 ilanngullugu amerliartorsimanersut paasissutissiivigisinnaa-

vaat? 

 

 

7.  Naalakkersuisut nunatsinni ilinniakkani ukunani qassit ilinnarsimasut amingaatigi-

neqarsut paasissutissiisinnaappat? 

 

a. Perorsaaasutut sammivilimmik bachelorit 

b. Najuhaq qimannagu perorsaasut (Decentralesocialpædagoguddannelse) 

c. Ulluunerani meeqqanik sullissinermi ikiortinngortit (Dagtilbudsmedarbejder udd.) 

d. Isumaginninnermut ikiortit (Socialhjælper) 

e. Socialassistent-it 

f. Ilinniartitsisut 

g. Peqqissaasut 

h. Nakorsat  

i. Tapersersuisutut ilinniarneq  

j. Peqqissaanermi ikiorti  

k. Sunhedsassitenti 

l. Peqqissaanikkut sullissisoq m. Tarneq pillugi immikkut ilisimasallit 

n. Isumaginninnermut siunnersorti  

 

8. Apeqqut 7-mi ilinniakkat ataasiakkaat taakkartorneqartut qanoq amerlisarniarlugit 

naalakkersiusut anguniagaqarpat? 

 

9. Qulaani pineqartunut Naalakkersuisut allanik nalunaarutissaqarnerpat? 

 

 

(Inatsisartuni ilaasortat Peter Olsen, Inuit Ataqatigiit) 

 

Tunngavilersuut: 

 

Nunarput pitsaanerpaamik siunissaqarluni ajunginnerpaamillu angusaqassappat pingaaruteqarluin-

naqqissaartut ilagaat meeqqerivinni meeraaqqerivinnilu sulisut minnerunngitsumillu meraatitta 

pitsaanerpaamik atugassaqarnissaat. 

 

Meerartatta meeqqerivinni meeraaqqerivinnilu pitsaanerpaamik atugassaqarnissaa politikkikkut 

suliaqarninni pingaartitama ilagillunnarpaat. 

 

Ulluunerani neqeroorutini sulisut pillugit Naalakkersuisut periusissiaat iliuusissatullu pilersaaru-

taanni 2018-meersumi takuneqarsinnaavoq sulisut affaata missaannaat ilinniarsimasuusut affaatalu 

missaat ilinniarsimanngitsuusut. Takuneqarsinnaavoq ilinniarsimasut amigaataalluinnaqqissaartut, 

tassuunakullu aamma takuneqarsinnaalluni meerartarpassuagut ilinniarsimanngitsorpassuarnit 

paaqqutarineqartut. 

 

Naalakkersuisullu periusissiatut iliuusissatullu pilersaarutaanni aamma takuneqarsinnaavoq ukka-

tarisassanik tallimaasunik ukkatarisassaqartoqartoq. Paaserusupparalu ukkatarisassani taakkuusini 

ukkatassat qassit suliaralugit piviusunngortinniarlugillu  aallartinneqareersimasut. Taakua saniatigut 

inulerisut nunatsinni qassit amingaatigineqarnersut paasiniarlugit apeqquteqarpunga. 

 

Taamaattumik taamatut tunngavilersuuteqarlunga matumuuna apeqquteqaatikka ingerlateqqip-

pakka. 

 

Qinnutigissavara apeqquteqaatima ullut suliffiusut qulit iluanni akineqarumaartut. 

 

i https://naalakkersuisut.gl/~/media/Nanoq/Files/Attached%20Files/Uddannelse/Strategi-

%20og%20handleplan%20-%20KAL%20www.pdf 

